
2024-2025
 TEKANYETŠO YA LESOMETEE 

@Limpopo Coghsta OfficialFacebook live streaming:

The heartland of Southern Africa- development is about people.

MMUŠO WA PROFENSHE
REPHABLIKI YA AFRIKA BORWA

KGORO YA 

TAOLO YA MOHLAKANELWA,

BODULO LE MERERO YA SETŠO.





2024-2025 TEKANYETŠO YA LESOMETEE

1

POLELO KA MEC ROGERS BASIKOPO MAKAMU MOLETLONG WA GO BEGA 

TEKANYETŠO YA LESOMETEE YA KGORO YA TAOLO YA MOHLAKANELWA, 

BODULABATHO LE MERERO YA SETŠO GO LEKGOTLATHERA MELAO LA 

PHOROFENTSHE YA LIMPOPO, LEBOWAKGOMO LEGISLATIVE CHAMBERS.

15 AGOSETOSE 2024

“GO TLA BA LE DINTLO, TŠHIRELETŠO, LE BOIKETLO GO BOHLE”

Mosepedišaditherišano yo a hlomphegago le Motlatšamosepedišaditherišano

Tonakgolo yo a Hlomphegago wa Phorofentshe, Ngk. Phophi Ramathuba;

Sefepisegolo le Motlatšasefepisegolo wa Mokgatlomogolo;

Bašomimmogo ka go Lekgotlaphethiši;

Maloko ao a Hlomphegago a Molaothero wa Limpopo;

Maloko ao a Hlomphegago a Palamente le NCOP;

Mohlomphegi, Bomeyaraphethiši le Bomeyara ba Dimasepala tša rena;

Boetapele bja SALGA mo Phorofentsheng;

Modulasetulo le Motlatšamodulasetulo wa Ntlo ya Baetapele ba Setšo wa Limpopo, go 

akaretša Komitiphethiši;

Boetapele bja Phorofentshe bja CONTRALESA;

Bahlomphegi ba go ikgetha le Magoši ao a lego gona;

Boetapele bja Mokgatlo wo o bušago, wa African National Congress, 

Baetapele ba Mekgatlo ya Kganetšo;

Baemedi ba NHBRC, RISIMA, le HDA;

Bašomi ba CoGHSTA bao ba etilwego pele ke Hlogo ya Kgoro, Ngk. M. Malahlela;

Maloko a Bobegi bja ditaba ao a lego gona;

Baeng bao ba memilwego le Badirišani ka go Kgoro;

Makhomoreite, Bomme le Bontate;

Matseno

Ge re kgobokano mo lehono ka kgwedi ya Agosetose, re bontšhana ka ga magato a 

bohlokwa ao a dirilwego ke basadi mo setšhabeng sa rena. Ke ka yona kgwedi ye ka 1956 fao 

basadi go tšwa mafapheng a go fapana a bophelo ba kgokagantšwe le Matšhe wa Basadi ba 

Bogale go ya Union Buildings, fao ba nyakilego ntle le bofšega phedišo ya melao ya kgatelelo 

ya dipasa. Basadi ba ga se ba rwale fela ditumo tša moloko wa bona fela ba theile motheo wa 

tokologo yeo re ipshinago ka yona lehono.

A re tsheleng go ya go 2024, re keteka e sego fela dikatlego tša basadi mo setšhabeng sa 

rena efela le boetapele bja bona. Ke ntlha ya boikgantšho ka gore re na le Tonakgolo ya 

mosadi, Mohlomphegi Ngk. Phophi Ramathuba, le Mosepedišaditherišano wa mosadi, 

Makoma Makhurupetje, yoo a laolago ntlo yeo e hlomphegago. Dikgatelopele tše ke bohlatse 

bja mengwaga ye masometharo ya tokologo le temokerasi yeo naga ya rena e e fihleletšego 

le go tšwela pele ka yona. 

Bjalo ka ge go laeditšwe ka go Polelo ya Tekanyetšo ya go feta ka gare ga Ngwako wo o 

hlomphegago mo kgweding ya Matšhe wona ngwaga wo, tshepedišo ya Bošupa ya Mmušo 

wa Phorofentshe ya Limpopo e re fihletše. Se se re tlišetša sebaka sa go phethagatša 

mananeo le diphorotšeke tšeo di tla fetošago maphelo a batho ba rena mo phorofentsheng ya 

rena. Ge re phethagatša mananeo a rena re swanetše gore ka dinako ka moka re netefatše 

gore di dira seabe kudu go kgolo ya ikonomi le tlhabollo ya phorofentshe le batho ba rena, 

bjalo ka ge Tonakgolo ye e Hlomphegago e boletše seo se beago tlhabollo ya ikonomi 

ntlhoreng ya lenaneo la dinyakwa tša rena.

Lenaneo 1: Taolo

Mosepedišaditherišano yo a hlomphegago le leloko

“Re dula re le tseleng ya go aga ditirelo tša bašomi tša bokgoni le bokgwari yeo e 

dirago seabe go taelotšhomo mme e na le maikarabelo go batho ba Afrika Borwa...”

~ Mopresidente Cyril Ramaphosa

Kgoro e tšwela pele go aga bokgoni bja ka gare gore go be le sehlongwa sa go se fetoge le go 

šoma ka tshwanelo seo se kgonago go phethagatša thomo ya sona. Re kwalakwaditše 

dikgoba tše masomehlanohlano(55)  tša mešomo mo ngwageng wo wa ditšhelete tšeo di 

akaretšago tše pedi tša Motlatšamolaodipharephare go makala a Merero ya Setšo le Taolo ya 

Mohlakanelwa. Go tlatša dikgoba tše tše pedi tša DDG go tla re thuša ge re tšwela pele go 

šetša go thekga le go kaonafatša mašomelo a Mebasepala le go matlafatša thekgo ya rena go 

boetapele bja setšo mo phorofentsheng.

Kgoro e fihleletše tlhakišo yeo e hlwekilego ka Diphihlelelo go tšwa go Mohlakišikakaretšo. 

Maloko ao a hlomphegago hlokomelang gore le ge dipoelo tša tlhakišo di sa fetoga, kgoro le 

ge go le bjalo e kaonafatše go šeditšwe phokotšego malebana le merero ya go gatelelwa mo 

go pego ya motlhakiši. Kgoro e fihleletše gape le tšweletšo ye kaone ya Setatamente sa 

Ngwaga sa Matlotlo ntle le diphošwana tše dinnyane. Se se fetolela go molaokakanywa wo o 

hlwekilego wa AFS wo o nepilego Ngwaga wa Ditšhelete wa 2023/24.

Lenaneo la bobedi(2): Bodulabatho bja Mohlakanelwa

Mosepedišaditherišano yo a hlomphegago

“Go tla ba le dintlo, tšhireletšo le boiketlo,” Tšhatha ya Tokologo  

Dintlo ke motheo wa serithi sa motho ebile ke taetšo ye kgolo ya kgatelopele ya setšhaba. 

Boitlamo bja rena ba magato a maswa go bodulabatho bja mohlakanelwa bo tlišitše 

kgatelopele ye kgolo go abela bohle dintlo, kudu bao ba gogago boima go swana le masole a 

kgale.

Go tlošwa ga marela wa bea se sengwe legatong la wona 

Re dirile kgatelopele ye kgolo go fediša dintlo tša mabu mme ra tloša dihlaka tša marela, re 

netefatša gore batho ba rena ba dula tikologong yeo e bolokegilego gape e hlwekilego. 

Sekgao sa bobedi sa go tloša le go bea legato dihlaka tše 755 tša marela se thomile, go fihla 

bjalo dihlaka tše masomepedi (20) di tlišitšwe ka kotara ya mathomo ya ngwaga wo wa 

ditšhelete. 

Etšentekgolo e thwetšwe go feleletša sekgao sa bone sa phorotšeke ya CRU ya Tzaneen – 

Talana CRU, yeo e nago le diyuniti tše 452. Ditlhamo tša go tlala di dumeletšwe ga 

lebakanyana, mme PA ga bjalo e tseleng ya go phethagatša tiroleswa ya tlhamo.

Phorotšeke ya Makhado – CRU ya Tshikota, yeo e hlamilwego ke diyuniti tše 118, e phethile 

diperesente tše 50 tša dišireletši, ka ditokišo tša kelelatšhila le meetse ka diperesente tše 21 

le 7 ka go latelana. Tetelo ya rena ke go re pele ga mafelelo a ngwaga wo wa ditšhelete 

mošomo wo mo ntši o swanetše go ba o dirilwe. Batho ba Tshikota ke kgale ba letile 

phorotšeke ye ya go fetoša bophelo mme re tshepiša go e phethagatša.

Phorotšeke ya CRU ya Marapong, e na le diyuniti tše 514, gomme ga bjalo e diperesente tše 

81 go ya go fela, ka diyuniti tše 419 tšeo di ruletšwego. Le ge go le bjalo phorotšeke e bile le 

ditiego ka lebaka la phetošo ya maikarabelo go tšwa go Etšentekgolo go ya go Sehlopha sa 

Tekololeswa ya Phorotšeke (PRT) go kgona go e laola. Go tlaleletšo mošomo wa go fokola wa 

rakontraka o okeditše go ditiego. 

Kgoro le Koporasi ya Bosetšhaba ya Matlotlo a Dintlo e tla hlama motlolo le phorotšeke ya 

Altoostyd (Tlhabollo ya Mohlakanelwa ya Bodulabatho ya Joe Slovo). 

Gare ga diphorotšeke 26 tša mananeokgopararakgolo, tše 12 di hwetšagala go A yeo e 

hlamilwego ke Selete sa Mebasepala ya Sekhukhune, Capricorn le sa Waterberg. Ka 

Lebowakgomo Yuniti ya F, yeo e tsebjago gape ka la Makotse, rakontraka a swaragana le 

dithibelo go tlo hlomela diphaephe tša kelelatšhila le melete ya go epša; morwalela wa 

meetse wa Masakaneng le phorotšeke ya kelelatšhila e fihla go diperesente tše 95; le 

dinyakišišo tša Methopomeetse tša Rossenekal, diphorotšeke tša tlhamoleswa le 

Thulaganyo ya melete ya meetse di fihla diperesente tše 98.

Lengwalohlatselabonye

Go tlaleletšo, re šeditše phetišo ya mangwalohlatselabonye, kgato ya bohlokwa mošomong 

wa rena wa go matlafatša ditšhaba tša rena. Ka go fa batho ba rena go ba beng ba malapa a 

bona, ga ba fiwe fela lefelo la go dula; re ba fa taetšo ya bonye bja thoto ya naga ye. Batho ba 

rena ba ka šomiša lengwalohlatselabonye bjalo ka tiišetšo pankeng go kgopela kadimo.

Ditoropo tša Mebaene

Kgoro e thekga kudu tsošološo ya ditoropo tša mebaene tše hlano tšeo di kgethilwego: 

Lephalale, Thabazimbi, Mogalakwena, Elias Motsoaledi, le Fetakgomo Tubatse. Šedi ya rena 

ye kgolo ke tlhabollo ya meetse ao a nyakegago le mananeokgoparara a kelelatšhila ka gare 

ga dimasepala tše. Mo ngwageng wa 2024/25 wa ditšhelete, kabelo ya go feta dimiliyone tše 

R200 di beetšwe ka thoko go dira diphorotšeke go ralala le ditoropo tše. Diphorotšeke tše di 

magatong a itšego a phethagatšo. Diphorotšeke tše di magatong ao a fapafapanego a 

phethagatšo, mmogo le Mešomo ya Tlhwekišo ya Meetse ya Motetema yeo e phethilwego ka 

katlego mo kotareng ya mathomo ya ngwaga wo wa ditšhelete ka theko ya dimiliyone tše 

R26.7.

Ditsebi tša bohlabani

Kago ya dintlo tše 132 tša ditsebi tša bohlabani di tla diragala, mme tše 22 tša dintlo tše di 

phethilwe ka katlego ka kotara ya mathomo ya ngwaga wo wa ditšhelete. Ntlo ye nngwe le ye 

nngwe yeo e agilwego ga e tliše fela tšhireletšo efela ke taetšo ya tebogo go tšwa botebong 

bja pelo, re netefatša gore bahlabani ba rena ba na le lefelo leo ba le bitšwago gae bjalo ka 

mpho ya temogo ya mafolofolo a bona le boikgafo.

Khumano ya Naga

Kgoro e beile phihlelelo ya go hwetša diekere tše 20 tša naga ka ngwaga wa ditšhelete wa 

2024/25, ka dimiliyone tše R12.6 tšeo di abetšwego go hwetša naga yeo e dutšego ka 

tshwanelo go tlhakanelo, le bodulo bja go ya go ile bja batho, go šaeditšwe kudu Ditikologo tša 

Nyakegokgolo ya Tlhabollo ya Dintlo (PHSHDA) le Dikarolo tša go ikgetha tša Ikonomi (SEZ).

Naga e hlaotšwe mo Makhado le Polokwane, yeo e tla thekgago ditlhabollo tša PHSHDA le 

SEZ, ka go latelana. Etšentshi ya Tlhabollo ya Mengwako e laetšwe go lekola le go hwetša 

dikarolo tša naga yeo. Go tlaleletšo, kgoro e amogetšwe karabo go tšwa Kgorong ya Matlotlo 

ka ga theko ya naga ya Musina. Re tšwela pele go ikgokaganya le Kgoro ya Mešomo ya 

Setšhaba, Ditsela le Mananeokgoparara, le Etšentshi ya Tlhabollo ya Mengwako mme seo se 

tšwela pele gabotse go dumelelana ka mokgwakelo.

Go dira bodulo bjoo e sego bja semmušo go ba bja semmušo`

Kgoro e beile phihlelelo ya go dira gore madulo a šupa ao e sego a semmušo a be a semmušo 

ka ngwaga wa 2024/25 wa ditšhelete, ka tekanyetšo ya dimiliyone tše R8.4 ka 

mebasepaleng ya Mogalakwena, Fetakgomo Tubatse, Maruleng, Greater Tzaneen, le 

Modimolle Mookgophong. 

Lenaneo la 3: Taolo ya Mohlakanelwa

Mosepedišaditherišano yo a hlomphegago le maloko

“Go hlangweng naga ya temokerasi gape ya mohlakanelwa re tlišitše taolo ya 

mohlakanelwa go netefatša gore dikgao tše tharo tša mmušo di šomile mmogo go 

fihlelela dinyakwa tša batho.”

~ Mophoresidente Cyril Ramaphosa

Šedi ya rena mo go taolo ya mohlakanelwa e nepile go netefatša gore dimasepala ka moka di 

laolwa gabotse go fana ka ditirelo ka moka tša motheo go ditšhaba tša phorofentshe ya rena. 

Tlhabollo ya tšhomišo ya tšhelete ya Moneelo wa Mananeokgoparara a Masepala ke 

bohlatse bja boitlamo bja rena go aga ditšhaba tše di kaone. Mafelelong a June 2024, 

dipiliyone tše R 3.148 di šomišitšwe, ye e fetogelago go diperesente tše 94.4%. Tšhomišo ya 

tšhelete e feta ya ka June 2023 (88.3%) ka diperesente tše 6.1. Palomoka ya dimiliyone tše R 

186.316 e šetše e sa šomišwa.

Go dira Motlolo wa Tlhabollo ya Selete (DDM) go ba sehlongwa go tšwela pele go etišwa pele 

ka ge hlola tšhomišano ye kgolo gare ga maemo ka moka a mmušo, go netefatša gore 

didirišwa ka moka di šomišwa ka botlalo.

Go ya ka maemo a Mebasepala ya rena, re swanetše go amogela bobedi kgatelopele yeo e 

dirilwego le mathata ao a sa šetšego. Bohlokwa bja taolo ya selegae ya nnete e ka se bolelwe 

kudu, ka ge Mebasepala e le maemo a kgauswiuswi a mmušo go batho ba rena. Mebasepala 

e na le maikarabelo a go hlohleletša tlhabollo ya ditšhaba tša rena bjalo ka ge Mohlomphegi 

Mophoresidente Matamela Cyril Ramaphosa a tiišeditše nakong ya pulo ya Palamente gore 

“Mebasepala ya rena e swanetše go ba bobedi baabi ba ditirelo tša leago le basepediši ba 

kgolo ya tlhakanelo ya ikonomi”.

Mohlomphegi Tonakgolo o hlalositše gabotse ka mo Ngwakong wo o hlomphegago gore kabo 

ya meetse go ditšhaba tša rena e swanetše go ba ya bohlokwa ka dinako tšohle. Matsapa a  

“HiNwaMatiFridays” ao a tla tsebišwago mo Homu 14a ka Masepalengmogolo wa Giyani ka 

Labohlano lona  le, gosasa ka la 16 Agosetose e tla ba kgoeletšo ya rena ge re dutše re ralala 

le phorofentshe, re tsebiša mananeokgoparara a rena a meetse ao a tla thušago go fediša 

bohloki bja meetse go batho ba Limpopo. Ge e le gore meetse ke bophelo, bjalo ke nako ya go 

netefatša gore a elela ka malapeng ka moka.

Go iša pele mebasepala e tla swanela ke go tliša Mananeo a yona a Matlotlo a Ngwaga ka 

ngwaga mafelelong a Agosetose ya 2024.

Mo ngwageng wo o fetilego, re tšeere dikgato tša go bonala go kaonafatša mašomelo a 

Mebasepala ya rena ya go swana le Thabazimbi, Musina, le ye mengwe, mme re thomile go 

hwetša dienywa, le ge e ba Thabazimbi e sa na le bothata bjo bogolo bja tshepedišo le 

sepolotiki. Masepala o hwetša šedi ya go o boetša maemong a go šoma gabotse gore o 

phethagatše taelo ya wona go ya ka molaotheo wa go aba ditirelo tša boleng le tša go ya go ile 

go ditšhaba. 

Re tla ikgokaganya kgafetšakgafetša le batlhakiši ba ka ntle mabapi le dikutullo tša bona, 

mme Dikomiti tša Diakhaonte tša Setšhaba tša Masepala (MPAC) di tla hlokomela 

kgatelopele. Go bohlokwa go dimasepala go obamela melao ka moka yeo e laolago matlotlo a 

masepala. Seo se re amago kudu ke go itshepa kudu baeletši ga Mebasepala, mme ke ka 

lebaka la seo ge re dumelelana le Mophoresidente wa Rephabliki ya Afrika Borwa 

Mohlomphegi Matamela Cyril Ramaphosa yoo a boletšwego gore, “Re tla bea ditshepetšo ka 

tshwanelo go netefatša gore batho bao ba kgonago e bile ba rutegile ba thwetšwe maemong a 

godimo mo dimasepaleng”. Re šoma go rarolla bothata bjo go tee le Kgoro ya Matlotlo ya 

Phorofentshe, gore ka batho bao ba rutegilego ba thwetšwego matlotlong a mebasepala ya 

rena ao a šomišwago go lefa baeletši a ka lebišwa go rarolla mathata a kabo ya ditirelo ao a 

lebanego le ditšhaba tša rena.

Taolakotsi

Mosepedišaditherišano yo a hlomphegago

“Re ka se thibele dikotsi tša tlhago fela re ka itlhama ka tsebo: maphelo a mantši a be a 

ka se re lahlegele ge nkabe go na le boitokišo bjo bo lekanego kgahlanong le kotsi. 

Batho ba bangwe ga ba rate phetogo, efela o swanetše go amogela phetogo ge e le 

leano go kotsi.”

Mello ye bogale e galefile go ralala le phorofentshe, mme e hlola tshenyo ye kgolo 

ditikologong tša go swana le Tzaneen, Waterberg, dithabeng tša Modjadjiskloof mountains, le 

ditikologo tše dingwe. Dihlopha tša rena tša Thibelakotsi di be di šoma ka maatla, go ikarabele 

go dikotsi le go netefatša gore ditšhaba tša rena di na le maitemogelo ka ga mollo, go 

hlohleletša setšo sa go efoga kotsi ya malebana le mathata ao. Re ntšhitše dikgopelo go 

setšhaba gore se hlokomele, se tšea magato a maleba, le go šomišana le ba ditirelo tša 

tšhoganetšo go fokotša kgatelelo ya mello ye ya go boifiša.

Merero ya Setšo

Maloko ao a hlomphegago

“Re swanetše go ganetšana le boineelo go bona fao ba tlago ema ka ntle ga 

ditshepedišo tša temokerasi ka go ba fa maatla a bolaodi. ...Re swanetše go hwetša 

tharollo yeo e kwanetšwego gape e theilwego go metheo ya temokerasi, le yeo e 

dumelelago baetapele ba setšo go raloka karolo ya bohlokwa maemong ka moka a 

mmušo,” Nelson Mandela, Mengwageng ya bophoresitente.

Mohlomphegi Tonakgolo o ntaetše gore ke tšwela pele ka mošomo wo o thomilwego ka taolo 

ya boselela ka go thekga sehlongwa sa merero ya setšo. Ke tšweletša fa gona bjalo gore go 

lotwa ga bohwa bja setšo sa rena ke karolo ya bohlokwa ya mošomo wa rena, mme ke tla dira 

tšohle tšeo di kgonagalago go sepediša sehlongwa sa boetapele bja setšo go ya 

bokamosong bjo bo kaone.

Mo ngwageng wa go feta, re dirile peeletšo ka go aga le go tsošološo diofisi tša lekgotla la 

setšo, ra netefatša gore baetapele ba rena ba setšo ba na le mananeokgoparara ao ba a 

nyakago go šomela ditšhaba tša bona ka tshwanelo. Mo ngwageng wo wa ditšhelete, re 

beakanya go aga diofisi tše nne tša makgotla a setšo. Borakontraka ba letetšwe go tla 

lefelongkago ka pejana. Kgwebišano ya kago ya ofisi ya Lekgotla la Setšo la Mapela e filwe 

šedi ke Kgoro ya Mešomo ya Setšhaba, Ditsela le Mananeokgoparara. 

Re rekile le go tliša dikoloi tše 163 mo ngwageng wa go feta ma ditšhelete, mme tše 108 di 

filwe baetapelebagolo ba setšo, mola tše dingwe tše 56 di tla beakanywa, rekwa le go 

gorošwa pele ga mafelo a ngwaga wo wa ditšhelete. Dikoloi tše di abelwa baetapelebagolo 

ba setšo go ba kgontšha go phethagatša mešomo ya bona ka seriti le tlhompho yeo e ba 

swanetšego.

Mo ngwageng wo wa 2024 wa ditšhelete, re beile dikanetšo ya go reka dithoto tša diofisi tše 

24 tša Makgotla a Setšo. Re ikemišeditše go di goroša ka pela morago ga ge ditekolo di 

phethagaditšwe.

Re phaphathela baetapele ba rena ba setšo matsogo le go ba lebogiša ka go swara le go 

phetha sehla sa dikoma tša 2024 gabotse. Se ke mothopo wa boikgantšho go rena, ka ge se 

laetša boitlamo bja rena go lota ditlwaedi le ditšo tša rena ka mo go bolokegilego gape go 

hlomphegago.

Tlhamo le tlhamoleswa ya makgotla a setšo e tšweleditšwe ka go se khute le go akaretša, go 

netefatšwa gore dihlongwa tše di emela ditšhaba tšeo di di šomelago ka nnete.

Dikamogelo le Ditebogo 

Sa mathomo, ke leboga lapa lešo go thekgo ya bona yeo e tiilego, African National Congress, 

yeo re šomelago batho ba phorofentshe ye ka fase ga taolo ya yona bao e lego gore thekgo ya 

bona ga re e tšee gannyane.

Go Mohlomphegi Tonakgolo Ngk. Phophi Ramathuba le bašomimmogo le nna ka go 

Lekgotlaphethiši, tšhomišano ya lena le boikgafo bo dirile matsapa a rena gore a kgonagale. 

Ke rata le go amogela Dikomiti tša Taolotlhokomelo.

Tebogo ya go ikgetha e ya go Hlogo ya Kgoro, Dr. Modjadji Malahlela, le bašomi bao ba 

ikgafilego ba Kgoro ya COGHSTA. Go šoma ka maatla ga lena le boikgafo ke mothopo wa 

Diphihlelelo tšeo re di ketekago lehono. 

THUMO

Ge ke ruma, Mosepedišaditherišano yo a hlomphegago, ke ikgantšha go ema pele ga 

Ngwako wo lehono go tšweletša Boutu ya 11 ya tekanyetšo ya Kgoro ya Taolo ya 

Mohlakanelwa, Bodulo bja Batho le Merero ya Setšo. Tekanyetšo ye ga e no ba fela 

sengwalwa sa matlotlo, ke peakanyo ya go aga bokamoso bjo bo kaone bja batho ka moka ba 

Limpopo.

Ke tšweletša mo Boutu ya 11 ya Kgoro ya Taolo ya Mohlakanelwa, Bodulo bja Batho le 

Merero ya Setšo mo ngwageng wa 2024/2025 wa ditšhelete.

Tekanyetšo ya bjalo e beilwe go dipiliyone tše 2.5 tša diranta, yeo e tla oketšegago go ya go 

dipiliyone tše 2.6 tša diranta mo ngwageng wa 2025/26 wa ditšhelete fela e tla fokotšega go 

ya go dipiliyone tše 2.5 tša diranta ka 2026/27. Matlotlo a Moneelo wa go ikgetha ga bjalo a 

dira piliyone e 1.1 ya diranta mme e tla dula e le bjalo ka 2025/26 pele a fokotšega go ya go 

piliyone e 1.0 la diranta ka 2026/27. Dinyakwa tša motheo tša Phorofentshe di abetšwe 

dimiliyone tše 42 tša diranta yeo e tla beakanywago go ya go dimiliyone tše 30 tša diranta 

bobedi ka nywaga ya 2025/26 le 2026/27 ya ditšhelete.

Khani Mamba.

Ke a leboga.

 www.coghsta.limpopo.gov.za

17737 (Presidential Hotline) 

0800 864 729 (Premier Hotline) 

 

@Limpopo Coghsta Official

Colleagues are invited to follow, like, share and comment

KHOW?
DID YOU

CoGHSTA 
HAS A 

FACEBOOK 
PAGE.

